
				এই পাতাটির মুদ্রণ সংশোধন করা প্রয়োজন। 
o را ند
অদ্ভুত-রামায়ণ ।
দীর্ঘ ওষ্ঠ প্রলয়ের জলদবরণী ।
শিরে জধা করে খড়গ খপরধারিণী। দীর্ঘাকার দীর্ঘ রোমাবলী বিভূষিত । সীতারূপ ছাড়ি মাত হইলা অসিতা) খড়গাঘাতে রাবণের কাটলেন শির। শিববরে যোড়া লাগে না মরিল বীর } পুনঃ পুনঃ মস্তক কাটেন অনিবার। শঙ্করের বরে যোড়া লাগে পুনর্ব্বার। না পারেন বধিতে রাক্ষস তুরাশয়। মহা চিন্ত উপজিল দেবীর হৃদয় । এক বিন্দু রক্ত ভূমে হইলে পতন। পুনঃ শির উঠি স্কন্ধে লাগে ততক্ষণ । এত দেখি মহাদেবী জিহা প্রসারিলা । রঙ্গভূমি সম দীর্ঘ জিহ্বা বাড়াইলা । তদুপরি তুলিলেন তুষ্ট নিশাচর । কাটিলা সহস্র শির জিহবার উপর। রুধির পড়িল যত করিলেন পান । অতঃপর দুরাচার হারাইল প্রাণ । রাবণ মরিল দেখি যত দেবগণ ।
দেবীর উপরে করে পুষ্প বরিষণ।
ঋষিগণ স্তবপাঠ করেন বিস্তর। নিশাচরবধে তুষ্ট যত চরাচর ।

	        এই পাতাটি অন্য কোনো ভাষায় উপলব্ধ নয়।

